Монгол Улсын Их Хурлын 2012 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 12 дугаар сарын 11-ний өдрийн хуралдаан 14 цаг 05 минутад Төрийн ордны “А” танхимд эхлэв.

Улсын Их Хурлын гишүүн, Байнгын хорооны дарга З.Баянсэлэнгэ ирц, хэлэлцэх асуудлыг танилцуулж хуралдааныг даргалав.

Хуралдаанд ирвэл зохих 15 гишүүнээс 9 гишүүн ирж, 60.0 хувийн ирцтэй байв. Үүнд:

Чөлөөтэй: А.Бакей, Ц.Баярсайхан, С.Дэмбэрэл, Л.Эрдэнэчимэг.

Өвчтэй: С.Эрдэнэ.

Тасалсан: Г.Уянга.

Нэг. Хүний дархлал, хомсдолын вирусын халдвар, дархлалын олдмол хомсдолоос сэргийлэх тухай хуулийн төсөл /шинэчилсэн найруулга/ холбогдох бусад хуулийн төслүүд /эцсийн хэлэлцүүлэг/.

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.

Хуулийн төслийн эцсийн хэлэлцүүлэгтэй  холбогдуулан Байнгын хорооны гишүүдээс асуулт болон санал гараагүй.

Хүний дархлал, хомсдолын вирусын халдвар, дархлалын олдмол хомсдолоос сэргийлэх тухай хуулийн төсөл /шинэчилсэн найруулга/ холбогдох бусад хуулийн төслүүдийн эцсийн хэлэлцүүлгийг Улсын Их Хурлын чуулганы нэгдсэн хуралдаанд оруулах нь зүйтэй гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Баярсайхан Улсын Их Хурлын чуулганы нэгдсэн хуралдаанд танилцуулахаар тогтов.

Хоёр. Цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилга хангамжийн талаар хэрэгжүүлэх зарим арга хэмжээний тухай Улсын Их Хурлын тогтоолын төсөл /анхны хэлэлцүүлэг/.

Хэлэлцэж буй асуудалтай холбогдуулан Улсын Их Хурлын гишүүн, Боловсрол, шинжлэх ухааны сайд Л.Гантөмөр, Боловсрол, шинжлэх ухааны яамны Бодлогын хэрэгжилтийг зохицуулах газрын дарга Д.Эрдэнэчимэг, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхгэрэл, Нийгмийн бодлого, боловсрол, соёл, шинжлэх ухааны байнгын  хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Хуулийн төслийн анхны хэлэлцүүлэгтэй холбогдуулан Улсын Их Хурлын гишүүн Ц.Даваасүрэнгийн асуусан асуултад Улсын Их Хурлын гишүүн, Боловсролын сайд Л.Гантөмөр хариулж, тайлбар хийв.

Байнгын хорооны дарга З.Баянсэлэнгэ “Цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгын хангамжийг нэмэгдүүлэх талаар авах зарим арга хэмжээний тухай”  Улсын Их Хурлын тогтоолын төслийн талаар ажлын хэсгээс санал хураалгах саналын томьёоллоор санал хураалт явуулав.

З.Баянсэлэнгэ: 1.Төслийн 1 дэх заалтыг дор дурдсанаар өөрчлөн найруулах:

 “1.Улсын хэмжээнд нэн чухал хэрэгцээтэй байгаа цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын 1197 барилгын жагсаалтыг хавсралтаар баталсугай.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

2

Бүгд


8

Гишүүдийн олонхийн саналаар дэмжигдлээ.

2.Төсөлд дор дурдсан агуулгатай 2 дахь заалт нэмэх:

“2.Дараах арга хэмжээ авч хэрэгжүүлэхийг Монгол Улсын Засгийн газар /Н.Алтанхуяг/-т даалгасугай:

1/энэ тогтоолын 1 дэх заалтад заасан барилгуудыг 2013-2016 онд  барьж ашиглалтад оруулахаар төлөвлөж, барилга тус бүрийн байршил, хүчин чадал, зардлын хэмжээ, хөрөнгийн эх үүсвэр, барих хугацааг нарийвчлан тодорхойлсон   жагсаалтыг 2013 оны эхний улиралд багтаан батлаж мөрдүүлэх;

2/жил бүрийн улсын төсөвт тусгах цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгын хөрөнгө оруулалтад шаардагдах зардлыг 2013 оны улсын төсөвт тусгасан хэмжээнээс 2 дахин нэмэгдүүлэн тусгаж байх арга хэмжээ авч хэрэгжүүлэх;

3/энэ тогтоолын 1 дэх заалтад заасан цэцэрлэг, ерөнхий боловсролын сургуулийн хичээлийн болон дотуур байрын барилгыг барьж байгуулахад жил бүрийн улсын төсөвт тусгасан зардлаас гадна нэмж шаардагдах хөрөнгийг Засгийн газрын үнэт цаас гаргах замаар болон Улсын Их Хурлын 2012 оны 10 дугаар сарын 25-ны өдрийн 52 дугаар тогтоолоор олгосон зөвшөөрлийн дагуу Засгийн газраас гаргасан үнэт цаасны орлогын 10 хувиас доошгүй хувийн хөрөнгөөс санхүүжүүлэх асуудлыг судалж шийдвэрлэх; 

4/барилгын аюулгүй байдал, эрүүл ахуй, ариун цэвэр, сургалтын орчны шаардлага, стандартад нийцсэн цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгын жишиг зургийн санг бий болгож, төрийн болон орон нутгийн өмчийн хөрөнгөөр, түүнчлэн зээл тусламжийн хөрөнгөөр баригдах цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалыг энэхүү жишиг зургаар барьж байх журам тогтоож мөрдүүлэх;

5/Улаанбаатар хот, аймгийн төв, суурин газарт цэцэрлэг сургуулийн байршлын төлөвлөлтийг дахин хийх замаар иргэд, аж ахуйн нэгж, байгууллагаас газар худалдан авах, түүнд шаардагдах хөрөнгийн зардлыг жил бүрийн улсын болон орон нутгийн төсөвт тусгаж байх;
6/2013-2016 онуудад шинэ суурьшлын болон дахин төлөвлөлтийн бүсийн талбайд концессын гэрээгээр баригдсан цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгыг худалдан авахад нэмэгдсэн өртгийн албан татвараас чөлөөлөх, өөрийн хөрөнгөөр цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгыг барьж төрийн болон орон нутгийн өмчид шилжүүлсэн аж ахуйн нэгжид ногдуулах татварыг хорогдуулах тухай хуулийн төслүүдийг боловсруулж, Улсын Их Хурлын 2013 оны хаврын чуулганаар хэлэлцүүлэхээр өргөн мэдүүлэх.” гэсэн  саналын саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

3.Төслийн 2 дахь заалтыг  2 дахь заалтын 7 дахь дэд заалт болгон дор дурдсанаар өөрчлөн найруулах:

“7/Засгийн газраас жил бүр батлах “Концессын хуулийн хүрээнд баригдах барилга, байгууламжийн жагсаалт”-д энэ тогтоолын 1 дэх заалтад цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгыг нэмж тусгаж байх;” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

4.Төслийн 4 дэх заалтыг 2 дахь заалтын 8 дахь дэд заалт болгон дор дурдсанаар өөрчлөн найруулах:

“8/Мэргэжлийн хяналтын улсын байцаагчийн акт, дүгнэлтээр ашиглах боломжгүй болсон сургууль, цэцэрлэгийн барилгыг нураах, шинээр барихтай холбогдсон зардлыг улсын төсөвт тусгаж байх гэсэн саналыг дэмжиж байгаа гишүүд гараа өргөнө үү. 

5. Төслийн 5 дахь заалтыг 2 дахь заалтын 9, 10 дахь дэд заалт болгон дор дурдсанаар өөрчлөн найруулах:

“9/Улаанбаатар хот, аймгийн төв, суурин газарт шинээр баригдах суурьшлын бүс, орон сууцны хотхон, хорооллыг цэцэрлэг, ерөнхий боловсролын сургуультай байхаар төлөвлөж байх журам тогтоох, түүнчлэн цэцэрлэг, ерөнхий боловсролын сургуулийг концессын гэрээгээр барих аж ахуйн нэгжид газар олгож байх асуудлыг судалж шийдвэрлэх;”

 “10/ерөнхий боловсролын сургуулийн хичээлийн байрыг биеийн тамирын заалын хамт цогцоор нь барьж байгуулдаг журам тогтоож мөрдүүлэх;” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

6.Төслийн 6 дахь заалтыг  2, 3 дахь заалт болгон дор дурдсанаар өөрчлөн найруулах:

“2.Энэ тогтоолыг хэрэгжүүлэх ажлыг шуурхай зохион байгуулж, тогтоолын хэрэгжилтийн явц байдал, биелэлтийн тайланг Улсын Их Хурлын жил бүрийн  намрын чуулганд танилцуулж байхыг Монгол Улсын Засгийн газар /Н.Алтанхуяг/-т үүрэг болгосугай.
3.Энэ тогтоолын биелэлтэд хяналт тавьж ажиллахыг Улсын Их Хурлын Нийгмийн бодлого, боловсрол, соёл, шинжлэх ухааны байнгын хороо /З.Баянсэлэнгэ/, Төсвийн байнгын хороо /Ц.Даваасүрэн/-д даалгасугай.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 30 минутад хэлэлцэж дуусав.

Гурав. Зарим төслийг хууль санаачлагчид нь буцаах тухай.

Хэлэлцэж буй асуудалтай холбогдуулан Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Байнгын хорооны дарга З.Баянсэлэнгэ хуулийн төслийг буцаах талаар танилцуулав.

Хэлэлцэж буй асуудалтай холбогдуулан Улсын Их Хурлын гишүүн Ц.Оюунгэрэл, С.Оюун нарын асуусан асуултад Байнгын хорооны зөвлөх Л.Лхагвасүрэн нар хариулж, тайлбар хийв. 

Улсын Их Хурлын гишүүн С.Оюун Хөгжлийн бэрхшээлтэй иргэний нийгмийн хамгааллын тухай хуулийг хэлэлцүүлэх санал хэлэв.

Байнгын хорооны дарга З.Баянсэлэнгэ буцаах хуулийн төслүүдээр санал хураалт явуулав.

З.Баянсэлэнгэ: 1.Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах тухай, Гадаадын иргэний эрх зүйн байдлын тухай хуульд өөрчлөт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслүүдийг хууль санаачлагчид нь буцаая гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

2.Гэр бүлийн тухай хуульд нэмэлт, өөрчлөлт оруулах тухай, Засгийн газрын тухай хуульд нэмэлт оруулах тухай, Хүүхдийн эрхийг хамгаалах тухай хуульд нэмэлт оруулах тухай, Иргэний хуульд нэмэлт оруулах тухай хуулийн төслүүдийг буцаах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

3.Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт оруулах тухай, Дээд боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүдийг хууль санаачлагчид нь буцаая гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдсэнгүй.

4.Нийгмийн даатгалын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай хуулийн төслүүдийг хууль санаачлагчид нь буцаая гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ. 

Дөрөв. Сэтгэцийн эрүүл мэндийн тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах тухай Байнгын хорооны тогтоолын төсөл.

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.

Ажлын хэсгийн ахлагчаар: Улсын Их Хурлын гишүүн Г.Баярсайхан.

Гишүүдэд: Улсын Их Хурлын гишүүн А.Бакей, С.Одонтуяа, Ц.Оюунгэрэл, Л.Эрдэнэчимэг нарыг томилох тухай Байнгын хорооны тогтоолын төслийг батлах саналыг дэмжиж байгаа гишүүд гараа өргөнө үү.

Зөвшөөрсөн

Гишүүдийн олонхийн саналаар батлагдлаа.

Хуралдаан 14 цаг 35 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, СОЁЛ, 

ШИНЖЛЭХ УХААНЫ БАЙНГЫН ХОРООНЫ 

БАЙНГЫН ХОРООНЫ ДАРГА



        

З.БАЯНСЭЛЭНГЭ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ




Б.БАТГЭРЭЛ

УЛСЫН ИХ ХУРЛЫН 2012 ОНЫ НАМРЫН ЭЭЛЖИТ

ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ,

ШИНЖЛЭХ УХААНЫ БАЙНГЫН ХОРООНЫ 12 ДУГААР

САРЫН 11-НИЙ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

З.Баянсэлэнгэ: -Хуралдаанд ирвэл зохих 15 гишүүнээс Баянсэлэнгэ, Бакей, Ганбаатар, Гантөмөр, Оюунгэрэл, Оюун, Санжмятав нарын гишүүд ирсэн байна. Эрдэнэ сайд өвчтэй байгаа юм байна.

Ингээд хуралдааны ирц хүрсэн тул хэлэлцэх асуудалдаа оръё.

Энэ удаагийн хуралдаанаар нэгд, Хүний дархлал, хомсдолын вирусын халдвар, дархлалын олдмол хомсдолоос сэргийлэх тухай хуулийн төсөл /шинэчилсэн найруулга/, Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хууль хүчингүй болсонд тооцох тухай, Садар самуун явдалтай тэмцэх тухай хуулийн зарим заалт хүчингүй болсонд тооцох тухай, Гадаадын иргэний эрх зүйн байдлын тухай хуулийн зарим заалт хүчингүй болсонд тооцох тухай, Хувь хүний нууцын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай хуулийн төслүүдийн эцсийн хэлэлцүүлгийг явуулна.

Хоёрт, Цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалны барилга хангамжийн талаар хэрэгжүүлэх зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг хэлэлцэнэ.

Мөн зарим төслийг хууль санаачлагчид нь буцаах тухай асуудал.

Дөрөвт, Сэтгэцийн эрүүл мэндийн тухай хуулийн шинэчилсэн найруулгын хуулийн төслийг хэлэлцүүлэгт бэлтгэх үүрэг бүхий ажлын хэсгийг байгуулах асуудлуудыг тус тус хэлэлцүүлэхээр оруулж байна.

Хэлэлцэх асуудалтай холбоотойгоор өөр саналтай гишүүд байна уу?

-Байхгүй бол хэлэлцэх асуудлаа баталъя.

-Батлав.

Хэлэлцэх асуудалдаа оръё.

Эхний асуудал, Хүний дархлал, хомсдолын вирусын халдвар, дархлалын олдмол хомсдолоос сэргийлэх тухай хуулийн төсөл /шинэчилсэн найруулга/ бусад хуулийн төслүүдийн эцсийн хэлэлцүүлэг.

Нэгдсэн хуралдааны анхны хэлэлцүүлгээр олонхийн дэмжлэг авсан саналыг нэмж тусгасан. Эцсийн хувилбарын төсөл болон эцсийн хэлэлцүүлэгт бэлтгэсэн тухай танилцуулгыг та бүхэнд тараасан байгаа.

Тараасан танилцуулгатай холбоотойгоор асуух асуулттай гишүүд байна уу?

-Байхгүй.

Саналтай гишүүд байна уу?

-Байхгүй.

Тэгвэл, асуулт, санал хэлэх гишүүд байхгүй тул эцсийн хэлэлцүүлэг хийсэн талаар тус Байнгын хорооны танилцуулгыг нэгдсэн хуралдаанд илтгэх гишүүнээр Баярсайхан гишүүнийг томилж байна.

Улсын Их Хурлын нэгдсэн хуралдаанд эцсийн хэлэлцүүлэгт оруулах нь зүйтэй гэсэн саналыг дэмжиж байгаа гишүүд гараа өргөнө үү.

Дэмжигдлээ.

8 гишүүнээс 8 гишүүн дэмжиж байна. 8-аар ирц хүрнэ.

Хоёр дахь асуудал, Цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалны барилга хангамжийн талаар хэрэгжүүлэх зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг хэлэлцэнэ.

Ажлын хэсгийн ахлагчаар Улсын Их Хурлын гишүүн Ганбаатар ажилласан байгаа. Ганбаатар гишүүн орж ирж байна.

Хэлэлцэж буй асуудлаар асуух асуулттай гишүүд байна уу?

Даваасүрэн гишүүн.

Ц.Даваасүрэн: -Би тогтоолын төслийг зарчмын хувьд дэмжиж байна. Гэхдээ би энэ дээр нэг зүйлийг бас зориуд хэлье гэж бодоод байгаа юм.

Хөдөө, орон нутагт ялангуяа сургууль, цэцэрлэг, дотуур байр, биеийн тамирын заалны асуудал чухал. Тэр чиглэлдээ хандаасай. Одоо Улаанбаатар, төв суурин газруудад янз бүрийн хотхон бариад байгаа хүмүүс байгаа шүү дээ. Тэд нар дундаа цэцэрлэг, сургууль барихаар улс тэрийг нь худалдаж авах маягийн юм болчих гээд байгаа юм биш үү? Тэр бол зохисгүй байх. Лоббины тогтоол орж ирлээ гэж хүн ойлгож мэднэ шүү, гишүүд ээ. Тийм учраас яагаад концессын гэрээгээр хийх цэцэрлэг, сургууль, хувийнхан орон сууцны хотхон барьсны дотор байгаа юмыг төр худалдаж авах тухай яригдаж байна вэ гэж. Энэ миний ойлголт зөв үү?

З.Баянсэлэнгэ: -Ажлын хэсэг Даваасүрэн гишүүний асуулттай холбогдуулан ажлын хэсгээс Эрдэнэчимэг гишүүн, Боловсрол, шинжлэх ухааны яамны Бодлого зохицуулалтын газрын дарга оролцож байгаа. Гантөмөр сайд өөрөө ажлын хэсгийн гишүүн байгаа.

Гантөмөр сайд, ажлын хэсгээс Эрдэнэчимэг дарга нар хариулах уу?

Л.Гантөмөр: -Ажлын хэсэг ажиллаад оруулж байгаа санал дотор Даваасүрэн гишүүн дээр энэ төсөл нь хэрвээ байгаа бол тогтоолын төслийн 2.9 дэх заалт байгаа. 2.9 дэх заалт бол Улаанбаатар хот, аймгийн төв суурин газар шинээр баригдах суурьшлын бүс, орон сууцны хотхон, хорооллыг цэцэрлэг, ерөнхий боловсролын сургуультай байхаар төлөвлөж байх журам тогтооё гэж байгаа юм. Түүнчлэн цэцэрлэг, ерөнхий боловсролын сургуулийг концессын гэрээгээр барих аж ахуйн нэгжид газар олгож байх асуудлыг судалж шийдвэрлэ гэж байгаа юм.

 Тэгэхгүй бол манайх шинээр хороолол барьдаг. Хороолол барихдаа цэцэрлэггүй, огт сургуульгүй хороолол барьчихдаг. Тэндээсээ хүүхдүүдээ алслагдсан байгаа сургууль, цэцэрлэг рүү зөөдөг ийм ажил гараад байгаа юм. Ер нь бид нар хороолол барихдаа хороолол дотор орон сууц нь ямар газар дээр байх юм, сургууль, цэцэрлэгийн газар нь хаанаа байхав, ямар хэмжээний амралтын бүстэй байх вэ гэдэг ч юмуу, ийм стандартыг гаргаж энийгээ мөрдөж явахгүй бол ерөөсөө амралт, чөлөөт цагийн газар ч байхгүй, сургууль, цэцэрлэг ч байхгүй зүгээр л ашгаа бодоод тийм угсарчихсан орон сууцны бөөгнөрөл бий болоод байна гэж ингэж үзэж байгаа юм. Тийм учраас энэ бол өөрөө хотод өгч байгаа чиглэл. Хот, аймгийн удирдлагууд орон сууцны хорооллыг баталж, орон сууцны хорооллыг хүлээж авахдаа сургууль, цэцэрлэгтэй нь хүлээж авдаг  ийм журам руу шилжүүл гэж байгаа юм. 

Нөгөө талаар концессоор сургууль, цэцэрлэгийг барих асуудал гарсан үед энэ хороолол дотор буюу хорооны газар нутаг дээр тухайн аж ахуйн нэгжид нь газар олгож байх асуудлыг хот, аймгийн удирдлагууд шийдвэрлэж байх нь зүйтэй гэсэн ийм л чиглэл өгч байгаа юм.

З.Баянсэлэнгэ: -Тодруулъя.

Ц.Даваасүрэн: -Суурин газруудын хувьд энэ тогтоол маань явчихаад байгаа юм. Би болохоор гол нь хувийн хэвшил, аж ахуйн нэгжүүд хэрвээ сум, нэлээн алслагдсан бүс нутагт иймэрхүү асуудал байвал бид бодлогоор дэмжихэд болохгүй юм байхгүй гэж.

Улаанбаатар, аймгийн төв, суурин газарт гэж байгаа юм. Энэ маань ингэснээр ерөнхийдөө концессын гэрээгээр ийм хороолол хийлээ гэхэд сургууль, цэцэрлэгийг нь улс худалдаж авдаг эрх нээгдэж байна. Ер нь тэгэх юм байна. Нөгөөдүүл нь сургууль, цэцэрлэгтэй байх нь зөв байх. Сургууль, цэцэрлэг барих юм бол улс авна шүү гэдэг л асуудал болох гээд байнаа даа?

Л.Гантөмөр: -Ямар ч байсан тэр хорооллыг барьж байгаа хүмүүсээс бид сургууль, цэцэрлэгийнхээ газрыг эхний ээлжинд чөлөөлж авна гэж ойлгох хэрэгтэй. Тэр дээрээ тухайн гүйцэтгэж байгаа компаниар бариулж болно, төсвийн хөрөнгөөр сургуулиа барьж болно. Янз бүрийн л сонголт байгаа. Тухайн хөрөнгө оруулагч нар хувийн сургууль ч байгуулж болно гэж байгаа юм. Ямар ч байсан орон сууцны хорооллыг барихдаа сургууль, цэцэрлэгийн ажлыг заавал сургууль, цэцэрлэгийн газар, нөхцөлийг заавал биелүүлж явдаг боллоо гэдэг ийм л зүйлийг Их Хурлын тогтоолоор  хийж байгаа юм.

Нөгөө талаар хөдөө, орон нутагт ч адилхан Концессын хуулиар сургууль барих бүрэн боломжтой байгаа гэдгийг, боломж нээгдэж байгаа гэдгийг хэлмээр байна. Энэ нь 2.4 дэх заалтанд байгаа Засгийн газраас жил бүр батлах Концессын хуулийн хүрээнд баригдах барилга, байгууламжийн жагсаалтад цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгыг нэмж тусгаж байя гэж байгаа юм.

Ц.Даваасүрэн: -Миний ойлгосноор бол аймаг, Улаанбаатар, төв суурин газарт барьчихвал доорх заалтаасаа нэмэгдсэн өртгийн татвар, орон нутгийн өмчид шилжүүлсэн аж ахуйн нэгжид ноогдох татварыг хорогдуулах тийм хууль орох юм байна гэж. 2.4-ийнх энд хамаарахгүй болчихоод байгаа гэж ойлгоод байгаа юм.

Ер нь концессын гэрээгээр баригдсан тохиолдолд татвараас чөлөөлөх ногдуулах татварыг хорогдуулах тухай хуулийг боловсруулахдаа аль, алийг хамруулаад оруулаад ирж болохоор л байгаа юм. Тэгэхээр Даваасүрэн гишүүн 10 дахь заалт дээр илүү тодруулах боломж байвал тодруулаад саналаа гаргаад хураалгачихвал болно гэж хэлмээр байна.

Бидний зүгээс харж байгаагаар бол аль, аль нь хамрагдаж болохоор байгаа юм. Жишээлбэл, ерөнхий боловсролын сургуулийн хичээлийн болон дотуур байр гээд байж байгаа юм. Биеийн тамирын заалны барилгыг барьж төрийн болон орон нутгийн өмчид шилжүүлсэн аж ахуйн нэгжид ноогдуулах татварыг хорогдуулах тухай хуулийн төслүүдийг боловсруулж, Их Хурлаар хэлэлцүүлье гэж байгаа юм. Энэ дотор нь маш тодорхой хот, аймаг, сум гэдэг зүйлийг оруулж болно л доо. 

З.Баянсэлэнгэ: -9, 10 хоёрыг нэгтгэе гээд байгаа юм.

Ц.Даваасүрэн: -2.4, 9-д заасан концессын гэрээгээр баригдах сургууль, цэцэрлэгийг гээд оруулчихвал. Тэгэхгүй бол 9-ийг гэж ойлгогдоод байгаа юм.

Л.Гантөмөр: -Болно. Тэр дээр та санал хураахад нь саналаа оруулаад явахад яг болно.

З.Баянсэлэнгэ: -Баярсайхан гишүүн асуултаа асууя.

-Асуух асуулт дууссан байна. Саналаа хураая.

Ажлын хэсгээс санал хураалгах саналын томъёолол та бүхэнд тараагдсан.

“Цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгын хангамжийг нэмэгдүүлэх талаар авах зарим арга хэмжээний тухай”  Улсын Их Хурлын тогтоолын төслийн талаар ажлын хэсгээс санал хураалгах саналын томьёолол:

1.Төслийн 1 дэх заалтыг дор дурдсанаар өөрчлөн найруулах:

 “1.Улсын хэмжээнд нэн чухал хэрэгцээтэй байгаа цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын 1197 барилгын жагсаалтыг хавсралтаар баталсугай.” Дэмжиж байгаа гишүүд гараа өргөнө үү.

Зөвшөөрсөн

6

Татгалзсан

2

Бүгд


8

Дэмжигдлээ.

2.Төсөлд дор дурдсан агуулгатай 2 дахь заалт нэмэх:

“2.Дараах арга хэмжээ авч хэрэгжүүлэхийг Монгол Улсын Засгийн газар /Н.Алтанхуяг/-т даалгасугай:

1/энэ тогтоолын 1 дэх заалтад заасан барилгуудыг 2013-2016 онд  барьж ашиглалтад оруулахаар төлөвлөж, барилга тус бүрийн байршил, хүчин чадал, зардлын хэмжээ, хөрөнгийн эх үүсвэр, барих хугацааг нарийвчлан тодорхойлсон   жагсаалтыг 2013 оны эхний улиралд багтаан батлаж мөрдүүлэх;

2/жил бүрийн улсын төсөвт тусгах цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгын хөрөнгө оруулалтад шаардагдах зардлыг 2013 оны улсын төсөвт тусгасан хэмжээнээс 2 дахин нэмэгдүүлэн тусгаж байх арга хэмжээ авч хэрэгжүүлэх;

3/энэ тогтоолын 1 дэх заалтад заасан цэцэрлэг, ерөнхий боловсролын сургуулийн хичээлийн болон дотуур байрын барилгыг барьж байгуулахад жил бүрийн улсын төсөвт тусгасан зардлаас гадна нэмж шаардагдах хөрөнгийг Засгийн газрын үнэт цаас гаргах замаар болон Улсын Их Хурлын 2012 оны 10 дугаар сарын 25-ны өдрийн 52 дугаар тогтоолоор олгосон зөвшөөрлийн дагуу Засгийн газраас гаргасан үнэт цаасны орлогын 10 хувиас доошгүй хувийн хөрөнгөөс санхүүжүүлэх асуудлыг судалж шийдвэрлэх; 

4/барилгын аюулгүй байдал, эрүүл ахуй, ариун цэвэр, сургалтын орчны шаардлага, стандартад нийцсэн цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгын жишиг зургийн санг бий болгож, төрийн болон орон нутгийн өмчийн хөрөнгөөр, түүнчлэн зээл тусламжийн хөрөнгөөр баригдах цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалыг энэхүү жишиг зургаар барьж байх журам тогтоож мөрдүүлэх;

5/Улаанбаатар хот, аймгийн төв, суурин газарт цэцэрлэг сургуулийн байршлын төлөвлөлтийг дахин хийх замаар иргэд, аж ахуйн нэгж, байгууллагаас газар худалдан авах, түүнд шаардагдах хөрөнгийн зардлыг жил бүрийн улсын болон орон нутгийн төсөвт тусгаж байх;
6/2013-2016 онуудад шинэ суурьшлын болон дахин төлөвлөлтийн бүсийн талбайд концессын гэрээгээр баригдсан цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгыг худалдан авахад нэмэгдсэн өртгийн албан татвараас чөлөөлөх, өөрийн хөрөнгөөр цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгыг барьж төрийн болон орон нутгийн өмчид шилжүүлсэн аж ахуйн нэгжид ногдуулах татварыг хорогдуулах тухай хуулийн төслүүдийг боловсруулж, Улсын Их Хурлын 2013 оны хаврын чуулганаар хэлэлцүүлэхээр өргөн мэдүүлэх.”

Дээрх  саналын томъёоллыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

1

Бүгд


8

Дэмжиж байна.

3.Төслийн 2 дахь заалтыг  2 дахь заалтын 7 дахь дэд заалт болгон дор дурдсанаар өөрчлөн найруулах:

“7/Засгийн газраас жил бүр батлах “Концессын хуулийн хүрээнд баригдах барилга, байгууламжийн жагсаалт”-д энэ тогтоолын 1 дэх заалтад цэцэрлэг, ерөнхий боловсролын сургуулийн хичээлийн болон дотуур байр, биеийн тамирын заалын барилгыг нэмж тусгаж байх;”

Саналын томъёоллыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

2

Бүгд


8

Дэмжигдлээ.

4.Төслийн 4 дэх заалтыг 2 дахь заалтын 8 дахь дэд заалт болгон дор дурдсанаар өөрчлөн найруулах:

“8/Мэргэжлийн хяналтын улсын байцаагчийн акт, дүгнэлтээр ашиглах боломжгүй болсон сургууль, цэцэрлэгийн барилгыг нураах, шинээр барихтай холбогдсон зардлыг улсын төсөвт тусгаж байх. Саналыг дэмжиж байгаа гишүүд гараа өргөнө үү. 

Зөвшөөрсөн

6

Татгалзсан

2

Бүгд


8

Дэмжигдлээ.

5. Төслийн 5 дахь заалтыг 2 дахь заалтын 9, 10 дахь дэд заалт болгон дор дурдсанаар өөрчлөн найруулах:

“9/Улаанбаатар хот, аймгийн төв, суурин газарт шинээр баригдах суурьшлын бүс, орон сууцны хотхон, хорооллыг цэцэрлэг, ерөнхий боловсролын сургуультай байхаар төлөвлөж байх журам тогтоох, түүнчлэн цэцэрлэг, ерөнхий боловсролын сургуулийг концессын гэрээгээр барих аж ахуйн нэгжид газар олгож байх асуудлыг судалж шийдвэрлэх;”

 “10/ерөнхий боловсролын сургуулийн хичээлийн байрыг биеийн тамирын заалын хамт цогцоор нь барьж байгуулдаг журам тогтоож мөрдүүлэх;” Саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

2

Бүгд


8

Дэмжигдлээ.

6.Төслийн 6 дахь заалтыг  2, 3 дахь заалт болгон дор дурдсанаар өөрчлөн найруулах:

“2.Энэ тогтоолыг хэрэгжүүлэх ажлыг шуурхай зохион байгуулж, тогтоолын хэрэгжилтийн явц байдал, биелэлтийн тайланг Улсын Их Хурлын жил бүрийн  намрын чуулганд танилцуулж байхыг Монгол Улсын Засгийн газар /Н.Алтанхуяг/-т үүрэг болгосугай.
3.Энэ тогтоолын биелэлтэд хяналт тавьж ажиллахыг Улсын Их Хурлын Нийгмийн бодлого, боловсрол, соёл, шинжлэх ухааны байнгын хороо /З.Баянсэлэнгэ/-д даалгасугай.” Саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

2

Бүгд


9

Дэмжигдлээ.

Дахиад төсөвтэй нь холбогдуулан 4 гээд явах уу, шууд энэ дээрээ оруулчих уу?

“Төсвийн байнгын хороо /Ц.Даваасүрэн/ нарт даалгасугай” гэж нэмье. Саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

2

Бүгд


9

Дэмжигдлээ.

Тогтоолын төслийг Улсын Их Хурлын чуулганаар илтгэх гишүүнийг томилъё. Ганбаатар гишүүнийг томилж байна.

Гурав. Зарим төслийг хууль санаачлагчид нь буцаах тухай асуудал.

Би өвчтэй байсан. Тэр хугацаанд энэ асуудал орсон байна. Ажиллах хүч гадаадад гаргах, Гэр бүлийн тухай хуульд нэмэлт, өөрчлөлт оруулах тухай, Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Нийгмийн даатгалын тухай хуульд нэмэлт, өөрчлөлт оруулах тухай гэсэн энэ дөрвөн хуулийн төслийг буцааж байгаа юм байна. Хууль санаачлагчид нь буцааж байгаа юм байна. Жишээлбэл, Нийгмийн даатгалын тухай хуульд нэмэлт, өөрчлөлт оруулах тухай хуулийн төсөл.

Ц.Оюунгэрэл: -Гэр бүлийн тухай хууль нь яагаад буцаж байгаа юм бол?

З.Баянсэлэнгэ: -Гэр бүлийн тухай хууль маань өөрөө суурь хуулиудыг барьсан, хөндсөн учраас энэ хуулийн төслийг Хууль зүйн яамнаас нь оруулбал арай дээр гэж орж ирж байгаа юм.

Лхагва тайлбарлачих.

Л.Лхагвасүрэн: -Өмнө нь Хууль зүйн байнгын хороогоор ороод чуулган дээр унасан асуудал. Тэгэхэд Гэр бүлийн хууль, Хөгжлийн бэрхшээлтэй иргэдийн тухай хууль унасан. Буцаж босоогүй. Тэр тогтоол дэмжлэг аваагүй учраас унасан. Энэ хуулиуд буцаад хэлэлцэгдэх шатандаа ирсэн. Гэхдээ сая Хууль зүйн байнгын хорооноос энэ материалыг бэлдэж тараасан байгаа юм. Ийм, ийм төслүүд, танай Байнгын хорооны дөрвөн төслөөс буцаах саналтай байна гэж. Гол шалтгаан нь юу вэ гэвэл өргөн барьсан гишүүдийн олонхи нь эргэж сонгогдоогүй гэсэн үндэслэлээр л Гэр бүлийн хуулийг, Хөгжлийн бэрхшээлтэй хуулийг бичсэн байсан. Гэхдээ авч үлдээд хэлэлцье гэвэл нээлттэй. Оюун гишүүний санаачилсан Хөгжлийн бэрхшээлтэй хууль бас энэ дотор орчихсон байсан.

Эдгээрийг Байнгын хороон дээр өнөөдөр ярилцаад санал, дүгнэлт гаргахгүй, буцаах уу, үгүй юу гэсэн асуудлаа шийдээд Хууль зүйн байнгын хороо руу буцаагаад өгөх юм. Тийм л асуудал байгаа юм.

З.Баянсэлэнгэ: -Энэ дээр гишүүд асуулт асуугаад. Яг Хууль зүйн байнгын хороон дээр манай Байнгын хорооноос 2/3-оор буцаах хууль санаачлагчид нь буцаах гэсэн энэ хуулийн төслүүдийн жагсаалт дотор явж байгаад уначихсан шүү дээ. Гэхдээ сүүлд нь Оюунхорол гишүүн хэлэхдээ Хууль зүйн яамнаасаа өргөн барьсан нь дээр юм байна. Яагаад гэвэл салбарын гол, гол суурь хуулиудыг оруулсан учраас нэлээн том өргөн, тэгээд Тэмүүжин сайд өөрөө бас долоо, найман хуулийн төсөл  шинээр оруулж байгаатай холбогдуулан нийтэд нь нэг мөр оруулъя гэсэн ийм л санал байсан гэж би ойлгосон шүү дээ. Миний санал бол энийг Хууль зүйн яаманд нь шилжүүлэх саналтай байгаа.

Оюун сайд.

С.Оюун: -Хөгжлийн бэрхшээлтэй иргэний нийгмийн хамгааллын хуулийг голдуу хөгжлийн бэрхшээлтэй хүүхдүүдтэй холбоотой зохицуулалтууд байгаа. Тодорхой зүйлүүд нь өнгөрсөн оны хаврын чуулганаар Нийгмийн халамжийн хуулиар шийдэгдчихсэн ч гэсэн дотор нь өөр шийдэгдмээр зүйлүүд бас байгаад байгаа юм. Тэгэхээр хэрэв боломжтой бол үлдээгээд хэлэлцүүлээд яваач ээ гэсэн саналтай байгаа юм.

Бүр боломжгүй гэвэл би шинээр боловсруулаад шинээр өргөн барьж болно л доо. Гурав дахь нь юм. Голдуу хүүхдүүдтэй холбоотой, нийгмийн хамгаалалтай холбоотой зохицуулалтууд байгаа.

З.Баянсэлэнгэ: -Эхнээсээ саналаа хураагаад явчих юм.

С.Оюун: -Саналаа хураагаад явах юмуу. Тэгвэл гурав дээр, Хөгжлийн бэрхшээлтэй иргэд дээр хэлэлцүүлээд явах сонирхолтой байна. Анх өргөн барьсан хүмүүсээс нь  хоёр, гурван гишүүн байгаа.

З.Баянсэлэнгэ: -Хууль санаачлагчид нь буцаах хуулийн төслийг нэг, нэгээр нь уншъя. 

1.Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах тухай, Гадаадын иргэний эрх зүйн байдлын тухай хуульд өөрчлөт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслүүд. 2006 оны 05 дугаар сарын 10-нд өргөн баригдаж байсан юм байна. Хууль санаачлагчид нь буцаая гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

3

Бүгд


9

Буцаая гэсэн санал дэмжигдлээ.

2.Гэр бүлийн тухай хуульд нэмэлт, өөрчлөлт оруулах тухай, Засгийн газрын тухай хуульд нэмэлт оруулах тухай, Хүүхдийн эрхийг хамгаалах тухай хуульд нэмэлт оруулах тухай, Иргэний хуульд нэмэлт оруулах тухай хуулийн төслүүдийг буцаах саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

2

Бүгд


9

3.Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт оруулах тухай, Дээд боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүдийг хууль санаачлагчид нь буцаая гэсэн саналыг дэмжиж байгаа гишүүд гараа өргөнө үү.

Зөвшөөрсөн

2

Татгалзсан

7

Бүгд


9

Дэмжигдсэнгүй.

4.Нийгмийн даатгалын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай хуулийн төслүүдийг хууль санаачлагчид нь буцаая гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

3

Бүгд


9

Дэмжигдлээ. 

Дөрөв дэх асуудалдаа оръё. Сэтгэцийн эрүүл мэндийн тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах асуудал.

Ажлын хэсгийн ахлагчаар Гарьдхүүгийн Баярсайхан. Гишүүдээр Бакей, Одонтуяа, Оюунгэрэл, Эрдэнэчимэг гишүүд. Мэргэжил арга зүйн туслалцаа, зөвлөгөө үзүүлэх дэд хэсэгт ажлын хэсгийн ахлагчийг гишүүдээс томилно биз. Энэ ажлын хэсгийг баталсан тогтоолын төслөө батлах саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

2

Бүгд


9

Дэмжигдлээ.

Өнөөдрийн хэлэлцэх асуудал дууслаа. Гишүүддээ баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

